
8.5.1. Использование словесных методов в процессе изучения раздела «Гісторыя Беларусі ў паданнях, падзеях і іменах».

Працэс фарміравання гістарычных паняццяў адбываецца паступова і паэтапна. Вылучаюць тры асноўныя этапы работы над гістарычнымі паняццямі.

На першым этапе адбіраюцца найбольш яркія тыповыя факты, якія ў найбольшай ступені даступныя элементарнаму аналізу, дакладна адлюстроўваюць тое, што належыць засваенню. Такія факты служаць матэрыялам для фарміравання новага паняцця.

На другім этапе з прыкмет паняццяў выдзяляюцца істотныя і неістотныя. Для таго, каб іх лепш зафіксаваць,  аналізуюцца некалькі аналагічных фактаў або з’яў з мэтай выдзялення істотных рыс. Агульныя прыкметы становяцца асновай будучага паняцця.

На трэцім этапе даецца тэрмін і азначэнне паняцця. Тэрмін – гэта тое, што азначае дадзенае слова. Тэрміны запісваюцца ў слоўніках. Тлумачэнне тэрмінаў у пачатковай школе адбываецца з дапамогай прадметаў і іх выяў, па вызначэнні, паходжанні, сэнсе, саставу, перакладу. Азначэнне можа быць прапанавана ў двух варыянтах: 1) пералічэнне частак, прыкмет; 2) навуковае азначэнне праз родавае паняцце.
На ўроках настаўнік выкарыстоўвае перш за ўсё славесныя метады – чытанне і каменціраванне тэксту падручніка, гутарка, абмеркаванне і інш. 
Важнае значэнне ў рабоце з паняццямі і тэрмінамі мае слоўнікавая праца – перавод слоў, гістарычных тэрмінаў з пасіўнага слоўніка вучняў у актыўны з дапамогай заданняў, што замацоўваюць дакладнае, правільнае іх ужыванне. Можна выкарыстоўваць наступныя прыемы слоўнікавай працы:

· прагаворванне тэрмінаў услых;

· работа над засваеннем  арфаграфіі новых тэрмінаў, выяўленне этымалогіі тэрміна;

· запіс тэрміна на дошцы;

· трэніровачныя практыкаванні ў суаднясенні тэрміна з паняццем;

· ілюстраванне тэрміна;

· філалагічная і мнеманічная работа над словам, у працэсе якой адбываецца фарміраванне умення аперыраваць паняццем:

1) замена слова сінонімам, антонімам;

2) распазнаванне вывучаемага паняцця сярод іншых;

3) вядзенне гістарычнага слоўніка ў сшытку;

4) састаўленне словазлучэнняў, сказаў;

5) праца з загадкамі, галаваломкамі, рэбусамі;

6) складанне схемы паняцця;

7) выкарыстанне гульнявых прыемаў;

8) замацаванне гістарычных паняццяў шляхам тэрміналагічнай дыктоўкі, пры дапамозе картак індывідуальнага апытання.

Засваенне сэнсу і сутнасці гістарычных паняццяў, фарміраванне гістарычнага мыслення адбываецца пры выкарыстанні агульнапрынятых прыемаў пазнання: аналізу, сінтэзу, параўнання, абагульнення, абстракцыі, канкрэтызацыі, сістэматызацыі.

8.5.2. Характеристика как метод изучения исторической личности.

Разнавіднасцю апісання з’яўляецца характарыстыка. Характарыстыка гістарычнай з’явы – гэта дакладны пералік яе істотых рыс і асаблівасцей. Яна дапамагае вучням зразумець, што гісторыю стваралі людзі. Асаблівасцю характарыстык гістарычных асоб у пачатковай школе з’яўляецца спалучэнне апісання яе знешнягя выгляду і дзейнасці. Кароткая характарыстыка ўключаецца ў апавяданне, з’яўляецца сродкам канкрэтызацыі, даведкай, якая неабходна для разумення вучэбнага матэрыялу. Разгорнутая характарыстка раскрывае вядучую прыкмету з’явы і яе сувязь з іншымі. Абагульняючая характарыстыка носіць выніковы характар.

Для характарыстыкі тыповых прадстаўнікоў грамадства выкарыстоўваюць вобразную характарыстыку.

Характарыстыка гістарычнай асобы павінна ўтрымліваць як асабістыя рысы гістарычнага дзеяча, так і тыповыя рысы эпохі, грамадства. Для таго, каб вучні засвоілі ўменне даваць характарыстыку гістарычным дзеячам, можна прапанаваць памятку:

1. Апішыце знешні выгляд гістарычнай асобы (рысы твару, манеры апранацца, трымацца).

2. Дайце характарыстыку прыкмет асобы (розум, воля, адносіны да людзей).

3. Прывядзіце найбольш яркія і важныя факты жыцця.

4. Зрабіце вывад, які ўклад зрабіў гэты дзеяч у гісторыю.

8.5.3. Методика работы с историческим портретом
Для састаўлення характарыстыкі гістарычнага дзеяча мэтазгодна выкарыстоўваць ілюстрацыі (партрэты, фотаздымкі), якія есць у падручніку. Асноўная задача партрэта – узмацніць, канкрэтызаваць вобраз дзеяча ці тыповага прадстаўніка грамадства. Гістарычныя партрэты адлюстроўваюць рысы і асаблівасці эпохі (адзенне, прычочка, прадметы), паказваюць, да якой сацыяльнай групы належала гістарычная асоба, рысы яе характару.

Методыка работы з партрэтам патрабуе, каб настаўнік тлумачыў вучням рысы гістарычнага дзеяча (мужнасць, мудрасць, жорсткасць), якія раскрыты на партрэце; звяртаў увагу на атрыбуты, якія дазваляюць вызначыць занятак і грамадскае становішча дзеяча. Першыя крокі ў рабоце з партрэтам вучні робяць з дапамогай тэксту падручніка: знаходзяць словы, якія адносяцца да характарыстыкі дзеяча. Далей трэба вучыць аналізаваць партрэт без тэксту. Напрыклад, вучням прапануюцца процілеглыя характарыстыкі дзеяча, а яны выбіраюць тыя, што падыходзяць да партрэта,  адказваюць на пытанні. Пасля такой падрыхтоўчай работы можна даць вучням заданне самастойна скласці характарыстыку гістарычнага дзеяча по пэўнай схеме: Каго на партрэце намаляваў мастак? Як апрануты дзеяч? Што паказвае нам, кім ен быў? Ці дазваляе карціна зрабіць высновы аб характары дзеяча?

У далейшым вучням даюцца больш складаныя заданні, якія звязаны з параўнаннем партрэтаў гістарычных дзеячаў.

Карысна прапаноўваць вучням практыкаванні па выяўленчым узнаўленні вобразаў мінулага: выканаць малюнак, выразаць і наклеіць фігуру, суаднесці прозвішча і партрэт і інш. Заданні па ўзнаўленні вобразаў гістарычных з’яў і асоб адпавядаюць такой асаблівасці пачатковага навучання, як  вобразна-эмацыянальнае вывучэнне фактаў, калі менавіта на падставе вобразаў фарміруюцца гістарычныя веды.
Пытанні для самаправеркі

Пералічыце прыёмы слоўнікавай працы на ўроках “Мая Радзіма – Беларусь”
Якія прыёмы пазнання выкарыстоўваюцаа пры фарміраванні гістарычных паняццяў?

У чым асаблівасць характарыстыкі гістарычнай асобы як метада навучання у пачатковай школе?
Які прыём садзейнічае засваенню вучнямі ўмення даваць характарыстыку гістарычным дзеячам?
У чым сутнасць методыкі работы з гістарычным партрэтам?

